
Indlela Yokubona
Ukungumgunyathi

Inkohliso Enkulu Emhlabeni

(Video: 19 sec) Obunye ubuqili obukhulu obake
benziwa benzeka ngasekupheleni kweminyaka yawo
1960. Insizwa ekhaliphile yase France, uDavid Stein,
wadweba izithombe ezingaphezu kweziyi 400
ezingumgunyathi walezo zabadwebi bodumo abafana
no: Picasso, Chagalls Renoir, van Gogh kanye
nabanye.

Wasayinda amagama alabadwebi bodumo ngemuva
kwesithombe ngasinye, wazithengisa sengathi
uthengisa ezoqobo.

Kwakuyinkohliso enkulu, kangangoba zathathwa
njengezangempela lezo zithombe!

(Video: 9 sec) Kuze kube namuhla, kusabanjwe ezingu
110 kuphela kulezo zithombe zomgunyathi. UStein
waboshwa ngo 1972, wadonsa izigwebo emajele ase
Sing Sing nase Paris.

Wakhululwa ngo 1980. Ngesikhathi esejele, uStein
wacabanga kabusha, wazimisela ukusebenzisa elakhe
igama nxashane edweba.

(Video: 12 sec) Namhlanje ungumdwebi owaziwayo,
kanti futhi unikeza izinkulumo emhlabeni wonke.
Ukhuluma ngani na? Ukhuluma ngento ayazi kahle
kakhulu: Indlela Yokubona Okungumgunyathi.
UStein watshengisa ukuthi akulula ukubona
umgunyathi ngisho nakumuntu onguchwepheshe.
Kodwa noma wayeyigqili elinjalo, angafaniswa nengane
uma eqhathaniswa no

(Video: 12 sec) yise omkhulu wabo bonke ubugqili -
uSathane!

Akekho ongalingana noSathane uma kufikwa ebugqilini,
ekukhwabaniseni nasebuqoleni. Yebo, uSathane
akazenzi umkhanya lezi zinto.

Usebenza ngabanye abantu, abasemagunyeni
nezithunywa.

Ukuba ubesebenza ngokusobala eyisitha
sikaNkulunkulu esibonakalayo, ngabe ayikho ingozi
yokuthi kungakhona umKristu ongakhohliseka.
Kanjalo-ke usebenza ekusithekeni, ngesinye isikhathi
egqoke ingubo yokukholwa -

exuba iqiniso namanga ukuze asuse abantu
ekukhonzeni uNkulunkulu ngeqiniso. Bekusolokhu
kuyinto esegazini lakhe lena ezinkulungwaneni
zeminyaka.

UNkulunkulu akasishiyanga ukuba sibe ngaphansi
kwalomkhohlisi omkhulu, kodwa usixwayisile
eBhayibhelini ngenkohliso enkulu kunazo zonke
ezokuba esikhathini sokugcina.

Lithi iBhayibheli uDaniyeli uqobo waba nephupho
lezilo ezaziphuma olwandle.

Daniyeli 7:2, 3
Uthi uDaniyeli: Ngabona embonweni wami ebusuku;

bheka, imimoya yomine yezulu yavumbuluka elwandle
olukhulu.

Izilo ezine ezinkulu zakhuphuka elwandle, zahlukile
esinye kwesinye. Daniyeli 7:2, 3.

Izilo zikhuphuka olwandle?
Ngabe kusho ukuthini lokhu na?

Asivumele iBhayibheli lisinike isihluthulelo sokuvula
lesiprofetho ngalemifanekiso.
Okokugqala, kulesiprofetho kukhona amanzi.

Isambulo 17:15

Isambulo 17:15 sithi: ......Amanzi owabonayo, ...
angabantu nezixuku, nezizwe, nezilimi.

Kuso lesahluko, uNkulunkulu utshela uDaniyeli ukuthi
lezilo zimeleni:

Daniyeli 7:17, 23
Lezozilo ezinkulu ezine zingamakhosi amane ayakuvela
emhlabeni.

...Isilo sesine siyakuba ngumbuso wesine emhlabeni...
Daniyeli 7:17, 23.

Izwi likaNkulunkulu lisho ngokusobala ukuthi isilo
simele inkosi noma umbuso.

Izilo eziphuma emhlabeni owakhiwe zazimele izizwe
ezithile ezazizokuba khona.
Qaphela ukuthi zichazwa kanjani kuDaniyeli 7:3:

Daniyeli 7:3
Izilo ezine ezinkulu zakhuphuka elwandle, zahlukile
esinye kwesinye.

Daniyeli 7:5
Bheka, esinye isilo, esesibili, sinjengebhere, samiswa
ngolunye uhlangothi,

izimbambo ezintathu zisemlonyeni waso phakathi
kwamazinyo aso...
Daniyeli 7:5

Daniyeli 7:6
Emva kwalokho ngabona; bheka, esinye sinjengengwe,
sinamaphiko amane enyoni emhlane; Daniyeli 7:6

Daniyeli 7:7
Emva kwalokho ngabona emibonweni ebusuku; bheka,
isilo sesine, esesabekayo, sinamandla, siqinile kakhulu.

sasinamazinyo amakhulu ensimbi, sadla, saphula,
sanyathela okuseleyo ngezinyawo zaso.

i) ) Sahlukile kuzo zonke izilo ezazingaphambi kwaso,
' N sasinezimpondo eziyishumi.
Daniyeli 7:7.

Z
e 1ap
kwaso,
s

s

Sengathi yindawo yokubukisa ngezilwane ezigciniwe!
Uzophawula ukuthi akuzona izilwane ezejwayelekile
lezi.

Zonke zinezimpawu ezithile ezisisiza ukuqonda
lombono.

UDaniyeli esacabanga ngombono wakhe wezilo ezine,
kufanele ukuba wakhumbula iphupho lenkosi
uNebukadinesari - lelophupho lendoda yokusansimbi.
Kuwo womabili lamaphupho, imifanekiso
esetshenzisiwe yayimele imibuso emine yomhlaba
yasemandulo,

(Video 6 sec) siqala ngeBabele, umbuso wamaMede
namaPheresiya, umbuso waseGreki, umbuso
waseRoma,

sigcine ngokubuya kukaJesu nokumiswa kombuso
waKhe kwaphakade.

Asibuyele emuva sebheke lezilo noma izizwe ngasinye
njengoba ziphuma endaweni yomhlaba enabantu:

Daniyeli 7:4
Esokugqala sasinjengengonyama, sinamaphiko okhozi;
ngabheka aze ahluthwa amaphiko aso,

saphakanyiswa emhlabeni, samiswa ngezinyawo
ezimbili njengomuntu, sanikwa inhliziyo yomuntu.
Daniyeli 7:4

Kwakungabuye kube yini enye eyayingafanekisa
kangcono iBabele umbuso wokuqala emhlabeni
(owawumelwe yikhanda legolide esithombeni
sensimbi), kune ngonyama inkosi yezilwane?

Abantu baseBabele yamandulo, babesebenzisa ibhubesi
njengophawu lombuso wabo.

Abomlando ombiwa phansi bathola emanxiweni
eBabele uphawu lwebhubesi elinamaphiko okhozi.

Njengoba ibhubesi laziwa ngamandla alo nokunqoba
kwalo, ukunqoba kwenkosi uNebukadinesari
kwakungenakulinganiswa.

Ukushesha iBabele elathola ngakho amandla lenabisa
umbuso walo kulinganiswa ngamaphiko okhozi.
Qaphela ukuthi uNkulunkulu usebenzisa lona uphawu
Iwengonyama ukukhomba iBabele.

Jeremiya 4:7
Iphumile ingonyama esidlekeni sayo, umchithi
wezizwe uphumile.

Ushiye indawo yakhe ukuze abhubhise izwe.
Jeremiya 4:7

Inkosi eziphakamisile yaseBabele yacabanga ukuthi
umbuso wayo uyohlala kuze kube phakade. Kusobala
ukuthi ayizange icabange ukuthi esinye isizwe singase
sibuse umhlaba.

Yaqopha lamazwi ematsheni ezakhiwo zayo:
Mawubhlale kuze kube phakade.

(Video: 4 sec) Ngo Oktober 13, 539 B.C., umbuso wase
Babele (ikhanda legolide esithombeni sensimbi,
ingonyama enamaphiko okhozi ephusheni
likaDaniyeli) wachithwa ngendlela engenasithunzi.

R

mm : (Video: 4 sec) Umbuso omelwe yisilo sesibili, ibhere,
% akungabazeki ukuthi yisizwe esinqobayo sama Mede
* ' ‘ + namaPheresiya, lowo mbuso ofanekiswe ngezingalo
T el nesifuba sesiliva esithombeni esikhulu somuntu

s - osansimbi.
Esabuka ibhere ephusheni lakhe, uDaniyeli wathi:

Daniyeli 7:5

...... samiswa ngolunye uhlangothi, izimbambo ezintathu
zisemlonyeni waso phakathi kwamazinyo aso...
Daniyeli 7:5

UDaniyeli wathi ibhere lalinezimbambo ezintathu
emlonyeni walo phakathi kwamazinyo, kodwa
iBhayibheli alichazi ukuthi zisho ukuthini.

Nokho, izazi ngeBhayibheli eziningi zikholwa ukuthi
izimbambo ezintathu zazimele

A - W iLidiya, iBabele, neGibithe - izifunda ezintathu
B ® © ezinkulu ezangwinywa amabutho amaMede
IGIBITHE : < namaPhereSiya.

Umbuso wamaPheresiya wabusa iminyaka engu 200,
kodwa yize noma wawunamandla, uNkulunkulu
wakwembula kuDaniyeli ephusheni ukuthi esinye isilo
noma umbuso uyovela:

Daniyeli 7:6
Bheka, esinye sinjengengwe, sinamaphiko amane
enyoni emhlane,

isilo sasinamakhanda amane, sanikwa ukubusa.
Daniyeli 7:6

Njengoba ibhere, okuyisilwane esingenalo ijubane
singeke simelane nengwe esheshayo, kanjalo amabutho
amaPheresiya awakwazanga ukuzivikela kulawo ka
Alexander the Great ayeshesha.

(Video: 4 sec) Ephusheni likaNebukadinesari, isisu
sethusi namathanga esithombe ayemele umbuso
wesithathu, wase Gresi, ngokunjalo nengwe ephusheni
likaDaniyeli.

Amaphiko amane achaza isivinini sokunqoba kuka
Alexander.

Wangqoba uDariyo III wamaPheresiya empini yase
Arbela ngo 331 B.C,, ngaleyondlela wase ebusa
okuyiwona mbuso omkhulu owake wabo khona
emhlabeni - konke lokhu ngeminyaka engaphansi
kweyi 12.

Amakhanda amane engwe amele ukwehlukaniswa
izigaba ezine kombuso waseGresi.

Daniyeli 8:22
Kuyakuvuka imibuso emine esizweni salo
Daniyeli 8:22

Umlando usitshela ukuthi umbuso wamaGreki
nangempela waqembuka izigaba ezine.

U Alexander wafa eneminyaka engu 32, iminyaka
eyisikhombisa kuphela ngemuva kwempi yakhe enkulu
eArbela.

Engakangcwatsha nokungcwatshwa, kwasuka umbango
omkhulu; owaqala phakathi kwezihlobo zakhe,
ngemuva kwalokho, kwabanga abaholi bezempi yakhe.
Ekugcineni, izinduna ezine kwaba yizona ezithatha
umbuso.

(Video: 9 sec) Isilo esifana nengwe, iGresi,
sasinamakhanda amane!
Cassander, Lysimachus, Ptolemy no Seleucus.

Abantu abaningi banenkinga ngokugcina ikhanda
libheke endaweni efanele.

Ucabanga ukuthi kwakungezekani ukuba
wawunamakhanda amane? Isiphithiphithi!

Yilelo nalelo lalizozama ukuthi kube yilona phambili!
Yilokho-ke okwenzeka kulombuso waseGresi.
Izinduna zozine zika Alexander zazizifunela amandla
okubusa.

Yilowo nalowo walola inkemba ngomunye, umbuso
washona phansi kulowombango. -
Alexander the Great, ikhasi 494.

Umbango waqghubeka phakathi kwezigaba ezine
zombuso, kwaze kwathi ekugcineni, ngo Juni 22 168
B.C. empini yase Pydna, waphela umbuso ka Alexander
the Great, iminyaka engu 144 ngemuva kokufa kwakhe.

History of Rome, umqulu 3, isahluko 10.

56

Manje-ke lesilo sesine esesabekayo uDaniyeli athi
sizobusa ngemuva kwamaGreki sona?

Ingelosi yatshela uDaniyeli ukuthi lombuso wesine
uzokwehluka kweminye.

Isilo esiwumele sasinamandla asabekayo, futhi
sinamazinyo amakhulu ensimbi afohloza izitha zawo.
Lapha sibona umbuso onesihluku nolaka.

Awukho omunye umfanekiso ongcono kunalona
ukufanisa ukukhula kombuso waseRoma.

IRoma lalinesihluku ukwedlula yonke imibuso
engaphambili.

AmaRoma ayengenqgeni ukubulala isizwe sonke, noma
athengise abantu baso ebugqilini.

(Video: 4 sec) Lesi silo esesabekayo sasinamazinyo
ensimbi, kanti umbuso wesine esithombeni
sokusansimbi wawumelwe imilenze yensimbi.
UDaniyeli wathatheka ngalesilo esibi, ikakhulu
ngezimpondo zaso eziyishumi.

Daniyeli 7:8
Wathi: Ngabuka izimpondo; bheka kwavela phakathi
kwazo olunye uphondo, oluncane,

okungaphambi kwalo ezintathu zezimpondo zokuqala
zasimbulwa... Daniyeli 7:8

Daniyeli 7:24.1

Ingelosi yatshela uDaniyeli ukuthi: Izimpondo
eziyishumi-ke kulowombuso kuyakuvela amakhosi
ayishumi... Daniyeli 7:24.

(Video: 4 sec) Ngaphandle kokungabaza, ingqondo ka
Daniyeli yakhumbula isithombe esikhulu
sokusansimbi esasinezinyawo zensimbi exubene
nobumba, okusho ukwehlukana kombuso waseRoma.

(Video: 4 sec) Ngo 476 A.D. izizwe zaseNyakatho
Yuropu zase ziwuchithile umbuso waseRoma.
Eziyisikhombisa kulezizwe zisekhona namanje
eYuropu.

Kodwa okwathathekisa uDaniyeli kakhulu uphondo
oluncane olwaziveza phakathi kweziyishumi,
Iwasiphula ezintathu endleleni yalo yokuziphakamisa.

Daniyeli 7:8.

UDaniyeli waphawula ukuthi: Kulolophondo
kwakukhona amehlo anjengamehlo omuntu, nomlomo
okhuluma izinto ezinkulu. Daniyeli 7:8.

Loluphondo oluncane Iwamkhathaza uDaniyeli.

Daniyeli 7:15.

Wabhala wathi: Mina Daniyeli umoya wami
wakhathazeka ...nemibono yekhanda lami yangihlupha.
Daniyeli 7:15.

Kungani ukuba loluphondo oluncane lumhluphe
kangako uDaniyeli na?

Ngoba lolophondo lwalwa nabangcwele, Iwabehlula.

Iyakukhuluma amazwi ngoPhezukonke

ikhathaze abangcwele boPhezukonke, iyakuhlosa
ukuguqula izikhathi nomthetho;

bayakukhashelwa esandleni sayo kuze kube yisikhathi
nezikhathi nenxenye yesikhathi.
Daniyeli 7:21, 25

11

UDaniyeli wabona ukuthi lesiprofetho asisathinti
kuphela umlando wezwe, kodwa sesiphathelene
nabantwana bakaNkulunkulu.

Loluphondo oluncane lwalwa nabangcwele
bakaNkulunkulu Iwabanqoba isikhashana.
Ngokusobala, lwaluzokuba nolaka, luhluphe -
lusetshenziswe uSathane ukulwa noNkulunkulu,
nabantu bakaNkulunkulu neqiniso laKhe.

Daniyela 7:28
UDaniyeli wathi: Imicabango yami yangikhathaza
kakhulu,

nokucwebezela kwami kwaguquka kimi, kepha
ngayigcina indaba enhliziyweni yami.
Daniyeli 7:28

Ubani loluphondo oluncane na?

Ake sihlole ukuchaza kweBhayibheli ngaloluphondo
oluncane, sibone ukuthi umlando uthini
ngokugcwaliseka kwalo.

UDaniyeli uchaza isilo sesine, noma umbuso womhlaba
wesine waseRoma njengo

wesabekayo, onamandla, oqinile
kakhulu...unezimpondo eziyishumi ekhanda lawo.
Daniyeli 7:7

UDaniyeli 7:24 usitshela ukuthi izimpondo eziyishumi
zimele amakhosi ayishumi ayakuvela.

Esikhundleni kokuba kuvele omunye umbuso ophethe
umhlaba wonke ngemuva kokuwa kowesine,
isiprofetho sathi kuyokwehlukana umbuso waseRoma,
kube nemibuso eyishumi emincane.

Umlando uyasiqinisa lesiprofetho sikaDaniyeli.

Izazi zomlando zisitshela ukuthi ukwehlukana
phakathi kweRoma kwapheleliswa ngo A.D. 476.
Ngokusho kombhali womlando weNgisi, uEdward
Elliott, encwadini yakhe ethi Horae Apocalypticae,
lezizwe ezilandelayo zahlasela umbuso waseRoma
kusukela ngo A.D. 351 kuya ku 476.

(Video: 20 sec) Loluhla olulandelayo lusibonisa izizwe
zakudala zaseYurophu kanye nezamanje:
Ama-Alamanni - AmaJalimane
AmaBurgundian - AmaSwisi

AmaFrenki - AmaFulentshi
AmaLombardi - AmaNtaliyane
AmaSaxoni - AmaNgisi

AmaSuevi - AmaPutukezi

AmaVisigothi - AbaseSpain

AmaHeruli - Awasekho

Ama-Ostrogoth - Awasekho

AmaVandali - Awasekho

Lezi yizimpondo eziyishumi ezabonwa uDaniyeli.
Ngokusho kwesiprofetho, uphondo oluncane
Iwaluzovuka lube umbuso omkhulu ngemuva
kwezimpondo eziyishumi, noma ukwehlukana
kombusa waseRoma.

13

93, umbusi

Wi

achitha

1a Heruli

Ostrogoth

kundiondlobale
ibancdla LaseRomia

akowahluka

kuvele enye emva kwawo...ithobise amakhosi
amathathu.
Daniyeli 7:24.

Ngo A.D. 493, umbusi uZeno wanqoba wachitha isizwe
sama Heruli.

Omunye umbusi, uJustinian, wabhubhisa isizwe sama
Vandali ngo 534 A.D., wasuka lapho wachitha ama
Ostrogoth ngo 538 A.D.

Kwaku ngalesikhathi lapho uJustinian wenza ngaso
isimemezelo sokubeka umBishobhi waseRoma ukuba
abe ngumholi wezenkolo eNtshonalanga neYurophu.

Kwaku ngalesikhathi lapho uJustinian wenza ngaso
isimemezelo sokubeka umBishobhi waseRoma ukuba
abe ngumholi wezenkolo eNtshonalanga neYurophu.
UDaniyeli waphinde waprofetha ukuthi uphondo
oluncane luyokwehluka kweminye imibuso:

Daniyeli 7:24
...Jyakwahluka kwawokugqala. Daniyeli 7:24.
Sasehlukile lesilo? Nangempela!

Eminye imibuso yayiqondene nezombusazwe, kodwa
uphondo oluncane kwakuyibandla elinamandla
kwezombusazwe.

Umunwe wesiprofetho sengathi ukhomba
ngokungangabazi ebandleni laseRoma eminyakeni
yeMiddle Ages, njengophondo oluncane lukaDaniyeli 7
njengoba abavuseleli bamaProtestandi babesho.
UDaniyeli waphinde washo olunye uphawu lokudalula
lombuso wophondo oluncane.

Daniyeli 7:21

Ngisabheka, lolophondo Iwalwa nabangcwele,
Iwabahlula.

Daniyeli 7:21.

Daniyeli 7:25
Futhi wathi: lombuso uzokhathaza abangcwele...
indimana 25.

Ngabe ibandla kumaMiddle Ages lake lahlupha
abangavumelani nalo?

Ngeshwa, kunjalo!

I Inquisition, amaHuguenots, amaWaldenses,
amaAlbigenses, Impi Yeminyaka engamashumi
amathathu, umbede wezipikili, nejele elisemgedeni,

ukushiswa kwamafela-nkolo - konke lokhu
kuhlanganiswa nebandla eminyakeni yobumnyama
lapho lalibusa lingaphikiswa.

Siphinde sithole olunye uphawu olugqamile
Iwalombuso wophondo oluncane.

Daniyeli 7:25.

Isiprofetho sithi: Iyakuhlosa ukuguqula izikhathi
nomthetho...Daniyeli 7:25.

Ngabe ubuPhapha bake bazama yini kumaMiddle Ages
ukuguqula umthetho ongcwele kaNkulunkulu na?

101

Yebo, uthi waliguqula iSabatha, ukuba kulandelwe
amasiko, kwakhonzwa ngeSonto.

15

lam
ebandla
ngonyaka

... Yilolo
nalolosuku
lube
ngumnyaka

Uphawu lokugcina esizofunda ngalo lusibonisa ukuthi
lombuso wawozobusa nini, kanye nobude besikhathi
sokubusa kwawo.

Daniyeli 7:25.

IBayakukhashelwa esandleni sayo kuze kube yisikhathi
nezikhathi nenxenye yesikhathi. Daniyeli 7:25.

Lapha sithola eminye imifanekiso evela eBhayibhelini.

Igama elithi “isikhathi” limele unyaka - elithi
“ijzikhathi” limele emibili noma izinsuku ezingu 720
ngokwesiprofetho.

Inxenye yesikhathi kusho ukuthi isigamu sonyaka,
noma izinsuku ezingu 180..

Uma sihlanganisa isikhathi (izinsuku ezingu 360),
nezikhathi (ezingu 720), nenxenye yesikhathi (ezingu
180), sithola izinsuku ezingu 1 260 zesiprofetho, noma
iminyaka engako.

Cuezekess + SR

105

Hezekeli 4:6.

INgokubhala kukaHezekeli, usuku lwesiprofetho lusho
umnyaka. Yilolo nalolo suku lube umnyaka.

Hezekeli 4:6.

Umbuso wophondo oluncane wawuzokuba namandla
iminyaka engu 1 260!

Umlando uyakugqinisa lokho.

AmaOstrogoth, isizwe sokugcina esamelana nebandla
laseRoma, achithwa ngonyaka ka 538 A.D, okwashiya
ibandla laseRoma likhululekile ukuzenzela eyalo
imithetho yezepolitiki neyenkolo.

Iminyaka engu 1 260 emva kwalokho, ngo 1798,
amandla ebandla laseRoma ezepolitiki anqanyulwa
yinduna kaNapholiyoni, uBerthier.

Njengoba sesifunde isiprofetho sika Daniyeli 7
nophondo oluncane olwavuka ekhanda Iwesilo sesine,
sibone lezimpawu ezisitshelayo ukuthi Iwalukhomba
kubani loluphondo. Makesiwabuke lamaphuzu.

1. Loluphondo oluncane lwaluzovuka eNtshonalanga
neYurophu phakathi kwemibuso eyishumi eyayivele
ngemuva kokuhlakazeka kweRoma. Daniyeli 7:8.

2. Ekukhuphukeni kwalo ukubusa, uPhondo oluNcane
Iwasiphula imibuso emithathu. Leyomibuso yilena:
amaHeruli, amaOstrogothi namaVandali. Lezizwe
zazinenkolo yama-Arian, zenqaba ukwamukela
uPhapha njengenhloko yebandla. Daniyeli 7:8

3. Isiprofetho sithi loluphondo oluncane luyovela
phakathi kwezinye esezizinzile. Daniyeli 7:20. Lokhu
kusho ukuthi lombuso wawuzokwesekwa ngo 476 A.D.

4. Lombuso wawuzokwehluka kweminye imibuso.
Wawuphethe ezepolitiki nezenkolo kanyekanye.
Daniyeli 7:24.

5. Uphondo oluncane lwaluzohlupha noma “lukhathaze
“ abangcwele. Ngisabheka, lolophondo lwalwa
nabangcwele, lwabahlula. Daniyeli 7:21, 25.

Daniyeli 7:25.

6. Lombuso wawuzohlosa ukuguqula izikhathi
nomthetho. Ngamanye amazwi lelibandla lalizozibona
likwazi ukuguqula izikhathi zika Nkulunkulu
nemiyalo yaKhe. Daniyeli 7:25.

17

115

Daniyeli 7:25

7. Isiprofetho sithi lombuso wawuzobusa wodwa
isikhathi esingangeminyaka engu 1 260. IBhayibheli
lithi: Bayakukhashelwa esandleni sayo kuze kube
yisikhathi nezikhathi nenxenye yesikhathi. Daniyeli
7:25.

Ungabona kulesiprofetho ukuthi munye kuphela
umbuso emhlabeni owavuka ngesikhathi esifanelekile,
endaweni efanelekile ukugcwalisa wonke lamaphuzu.
Yibandla lamaRoma lelo.

117

Manje ake sigxumele phambili esicongweni
sesiprofetho sikaDaniyeli, ngoba siphela kamnandi
kubantwana bakaNkulunkulu.

Embonweni uDaniyeli esabheke imibuso yomhlaba
ibangisana ngamandla ezepolitiki nawenkolo

amehlo akhe asuka emhlabeni abheka ezulwini.

7 Npisabheka,

( DANIELL r;s’.
sisabhek:

lalo

120

Ngisabheka, kwabekwa izihlalo zobukhosi, kwahlala
oMdala Wezinsuku

'R
he

121

18

Izambatho zaKhe zazimhlophe njengeqhwa, izinwele
zekhanda laKhe zinjengoboya bezimvu.

Isihlalo saKhe sobukhosi sasingamalangabi omlilo.

Umnonjana womlilo wavela waphuma phambi kwaKhe

Izinkulungwane zezinkulungwane zazimkhonza

nezinkulungwane eziyishumi zezinkulungwane
eziyishumi zazimi ngaphambi kwaKhe.

Kwahlala abahluleli, izincwadi zavulwa. Daniyeli 7:9,
10.

UDaniyeli wabona uNkulunkulu uBaba okuthiwa
oMdala Wezinsuku, ehlala esihlalweni saKhe
sobukhosi.

Daniyeli 7:22.

Qaphela ukuthi uDaniyeli ukuchaza kanjani lokhu:
Waze wafika oMdala Wezinsuku... Daniyeli 7:22.
Manje inkantolo yayisilungele ukwahlulela.

127

Daniyeli 7:10.

...... Kwahlala abahluleli, izincwadi zavulwa. Daniyeli
7:10.

UDaniyeli watshengiswa ukwahlulela ezulwini, lapho
128 uNkulunkulu wahlulela uphondo oluncane olwalwa
nabangcwele.

UDaniyeli futhi wabona umphumela walokhu
kwahlulela.

19

THLVANNOIININM() VNOANIOX VIATAN] - /21



17 - INDLELA YOKUBONA UKUNGUMGUNYATHI

,t\]u

\_DANIYELE 15.
o
d |}

129

Daniyeli 7:26
Kepha abahluleli bayakuhlala, basuse ukubusa kwayo,

\_DANIYELE 15.

kudliwe,
kuc we
Kkuze kube

SN sekupheleni.

onjengeNd.

130

kudliwe, kuchithwe kuze kube sekupheleni. Daniyeli
7:26.

UDaniyeli wabona kwenzeka into enhle nekhetheke
kakhulu, emva kokuthi uBaba esehlezi phansi,
nokwahlulela sekuzoqala.

o do
yoMuntu

Daniyeli 7:13
Ngabona emibonweni ebusuku; bheka kwafika namafu
ezulu onjengeNdodana yoMuntu

133

yafika koMdala Wezinsuku, yasondezwa phambi
kwaKhe Daniyeli. 7:13.

Ubani lomhlonishwa obizwa ngokuthi yiNdodana
yoMuntu owethulwa phambi koMahluleli waphakade
na?

UJesu wasebenzisa leligama ezisho Yena izikhathi
ezingaphezu kwamashumi amane eTestamenteni eliSha.

. ¥
t ashelwa 2
ezandleni

zabantu.

Mathewu 17:22, 23
Wathi: ...iNdodana yoMuntu izakukhashelwa ezandleni
zabantu.

137

Bazakuyibulala, kepha ngosuku Iwesithathu
izakuvuswa...

Mathewu 17:22, 23.

UJesu wabuza uJuda owamkhaphelayo wathi:

138

Luka 22:48

...Juda, uyayikhaphela iNdodana yoMuntu ngokuyanga
na?

Luka 22:48

Kodwa okuyiwona mazwi abalulekile ayebhekiswe
kuMpristi oMkhulu owayahlulela icala likaJesu:

Mathewu 26:64
...Kusukela manje niyakubona iNdodana yoMuntu
ehlezi ngakwesokunene saMandla,

140

iza ngamafu ezulu.

Mathewu 26:64

Lapha uJesu uziveza ngokusobala ukuthi uyileyo
Ndodana yoMuntu uDaniyeli ayibona embonweni -
Leyo eyeza ngamafu ezulu.

UKristu uzokuya ekwahluleleni amele zonke izoni
ezimamukele njengommeli wazo ozinxuselayo.
Njengommeli wethu kuleyonkantolo, akakaze ehlulwe
yicala!

Indimana ithi izincwadi zavulwa.

142

Daniyeli 7:10
...Kwahlala abahluleli, izincwadi zavulwa. Daniyeli
7:10 (indawo yokugcina)

Izincwadi ziyobe ziqukethe zonke izenzo esake sazenza,
noma zimbi, noma zinhle.

Futhi ziyobe ziphethe amathuba esake sawaphiwa
uNkulunkulu, nendlela esawasebenzisa ngayo.

1

Uma samamukela uKristu njengoMsindisi wethu
neNkosi, kuyothi mhla kuthethwa awethu amacala,
uKristu uyosukuma afakaze ngokuthi unguMsindisi
wethu nokuthu ukufa kwaKhe kwasusa zonke izono
esake sazenza!

Ngalolosuku ezincwadini zasezulwini, ukuphila
kwaKhe okumsulwa kuyothatha indawo yokuphila
kwethu okugcwele isono, kuthi lapho uBaba ebheka
umlando wethu wesono, abone kuphela impilo
kaKristu emsulwa ebalelwa kithina.

146

Siyothola ukuphila kwaphakade kungengoba kukhona
okuthile esikwenzile, kodwa ngenxa yalokho
esikwenzelwe uKristu esiphambanweni.

Mhlawumbe umdlandla kaDaniyeli ngophondo
oluncane nesiphelo salo wamenza wawhesha wanikeza
yonke indaba ngalo, kanti yenzeka ngemuva
kokwahlulela okuyokwenzeka engakabuyi uJesu,

lapho izindaba zasemhlabeni ziyobhekisiswa,
kwenziwe nesinqumo sokuthi ngobani abayongena
embusweni ongunaphakade kaNkulunkulu. Umbuso
wanikwa uKristu, nokubusa.

7148

Daniyeli 7:14
Yanikwa ukubusa, nobukhosi, nombuso,

ﬁiil YELI7:14 )

7149

ukuze bonke abantu, nezizwe, nezilimi bayikhonze;

ﬁiil YELI7:14 )

T

22

ukubusa kwaYo kungukubusa okuphakade
okungayikudlula.

ﬁ'njnr:u 714 )

lawug
umhlaba wonke.

nombuso wayo yiwo ongayikuchithwa.
Daniyeli 7:14.

UDaniyeli uyaghubeka ngezindaba ezimnandi
ngalombuso:

152

Daniyeli 7:27.

...... Umbuso nokubusa...uyakunikwa isizwe
sabangcwele boPhezukonke...

Daniyeli 7:27.

Abantu bakaNkulunkulu, abangcwele baKhe,
bayokuba yizindlalifa kanye noKristu uma sebethatha
umbuso:

Daniyeli 7:18

...Abangcwele boPhezukonke bayakwamukeliswa
umbuso, umbuso ube ngowabo kuze kube phakade
naphakade.

(Daniyeli 7:18)

154

Lenxenye yesiprofetho ihambisana netshe elaphoswa
kungengasandla ephusheni likaNebukadinesari, laya
layoshaya isithombe ezinyaweni

“155

Daniyeli 2:35

...itshe ...laba yintaba enkulu lawugcwalisa umhlaba
wonke. Daniyeli 2:35.

Kuleziprofetho ezimbili ezihambisanayo -

iphupho likaNebukadinesari lesithombe esikhulu,
kanye

nephupho likaDaniyeli lezilo - uNkulunkulu
wayenikeza umlando womhlaba ngokufingqiwe,
kusukela eBabele yasendulo kuze kube usuku olukhulu
lokubuya kukaJesu ngamafu enkazimulo, ukuzomisa
umbuso waKhe waphakade wothando nokulunga.

157

158

Thina namhlanje siphila ezansi esikhathini sezinyawo
zensimbi nobumba.

Isikhathi siyawuphelela lomhlaba nabahlala kuwo!
Yiso lesisigijimi uNkulunkulu azama ukwabelana
ngaso nathi ngabanye mayelana neziprofetho zaKhe
ezinkulu.

Lena yindlela ebabazekayo yokuprofetha umlando
womhlaba emakhulwini eminyaka ngaphambi kokuthi
wenzeke, konke kutholakala ezahlukweni ezimbili-nje
zeBhayibheli!

Uma usucabanga, awusho ukuthi kwakuyisibonakaliso
sothando nokunaka okukhulu kukaNkulunkulu
kubantwana baKhe emhlabeni ukuthi anike uDaniyeli
lelo phupho kudala kangako eBabele ?

Uyabona, iJerusalema kwasekuyizindonga zodwa.
Abantu bakaNkulunkulu, ulsrayeli, babeyizigqila
eBabele.

Isimo sasisibi.

Kodwa uNkulunkulu, ngendlela engejwayelekile,
wayetshela uDaniyeli ukuthi: Ngisawabambile
amatomu.

'Ilw%"w:umlmt — %

160

Amakhosi ayavela, amakhosi adlule.

Imibuso iyovela, ibuye idlule, kodwa angibakhohliwe
abantwana baMi emhlabeni kanye icebo enginalo
ngabo.

Ngelinye ilanga konke kuyolunga.

Mngane, amakhosi nemibuso afikile, adlula.
Leziprofetho ezimbili, esesithombe nesezilo sezicishe
zagcwaliseka ngokuphelele.

UJesu uyabuya masinyane ukwahlulela izwe, abuyisele
umbuso owalahlekela uAdamu noEva kudala.

24

Ufuna bonke abantwana baKhe emhlabeni babe
yinxenye yalowo mbuso, balungele lowomzuzu
wenkazimulo lapho uMsindisi ebuyayo!
Ngalolosuku Iwenkazimulo siyombona - uMsindisi
wethu neNkosi yethu!



